
siderans Cicero in libro suo de amicitia, nihil inquit, quod magis
alliciat homines ad diligendum, quippe cum propter virtutem, et pro-
bitatem, eos, numquam vidimus, quodammodo diligamus, quae una, cum
omnia fortunae bona cito pertranseant, altissimis, ut idem ait Cice-
ro, infixe radicibus, nulla vi labefactari, neque loco dimoveri po-
test, quod minime Bias philosophus ignorans, dum a patria obsessa,
sola virtute fretus fugam quaereret, interroganti, quidnam ex bonis
secum gereret, omnia bona mecum porto, respondit. Verum, guid ego
huiuscemodi virtutis laudes commemorare conor, cum non meam solum,
quae nulla est, sed et omnium sapientium eloquentiam sitientem red-
deret. Haec tamen pauca in huiuscemodi operis, non immortalis modo,
sed divini ferme laudem, cum ob miram eius artem, tum etiam ob divi-
na documenta, quibus fulget, digni commendatione, me dixisse volui,
utius vim quicumque perspiciens, illud, in guo omnes virtutes tenui
velamine clauduntur, summo amore prosequeretur, quod materna lingua
non ab re compositum est, ut videlicet a doctis pariter, ac ab indoc-
tis intelligatur, tanto tamen misterio, ut illud imperiti legentes,
etsi, quid verba sonent, tenebunt, non tamen quod sub arcanis 1illis
verbis lateat, percipient, periti autem si optime illud interpreta-
ri voluerint, necesse procul dubio erit, ut in eo non parum temporis
conterant. In hoc itaque divino volumine divinitas claret, cacodae-
monis fraudes improbantur, divinae laudes exprimuntur, sathanae a-
stus deprimentur, virtutes omnes extolluntur, vitia omnia pessundan-
tur. Hic ad superos virtutis via ducens omnium periculorum in prin-
cipio plena videtur, in fine autem omnibus delitiis exuberans offen-
ditur, contra vero, quae ad inferos ducit, omnium delitiarum in pri-
mis, postea vero omnium lacrymarum plena invenitur., Ideo illud sae-
pius perlege, quaecumque legeris, in memoriae thesauro reconde, sum-
mam enim animae, et corporis iocunditatem quin ex 1110 percepturus

sis, haud sane vereor. Vale.

EIUSDEM EPIGRAMMA AD LECTOREM
Tu, quicumgue cupis coelestia noscere regna,
Perlege, quae cernis nam cito scripta docent.
Quid sit virtutum disces, decorata superbis
marmoribus sedes, semper amica sophis.
Quicumgue locus contra vitiorum pessimus insit,
quae ducunt animas ad mala regna pias.
Saepius hoc igitur percurras, verbaque serves,
quae ducent superos ad bona regna choros.

